
Aksharadidevakrita Shri Hari Stuti

અક્ષરાદિદેવકૃતા શ્રીહરિસ્તુતિઃ

સત્યપ્રતિજ્ઞમવિકારિણમાદિદેવં
ગૂઢાશયં ભયહરં વિમલં પરાત્મન્ ।
સચ્ચિત્સુખં ત્વભયદં પરતઃ પરઞ્ચ
ત્વાં ધર્મદેવતનયં વયમાનમામઃ॥ ૧॥
જન્માદિ ચાસ્ય જગતો ભવતો યતો વૈ
વેદૈઃ સદાઽપરિમિતાદિગુણૈર્વિગીતમ્   ।
ધ્યાતં સદા મુનિવરૈશ્ચ સમાધિનિષ્ઠે-
સ્ત્વાં ધર્મદેવતનયં વયમાનમામઃ॥ ૨॥
સત્યવ્રતં પરમસત્યમચિન્ત્યમાદ્યં
સત્યસ્ય યોનિમથ સત્યપરાક્રમઞ્ચ ।
સત્યાત્મકં ત્રિયુગસત્યપદં પુરાણં
ત્વાં ધર્મદેવતનયં વયમાનમામઃ॥ ૩॥
પ્રાકટ્યમેતદિહ નાથ વસુન્ધરાયાં
નૈવાસ્તિ કર્મવશતસ્તવ સર્વયન્તુઃ ।
કિન્તુ સ્વભક્તહિતશર્મસુમઙ્ગલાર્થં
ત્વાં ધર્મદેવતનયં વયમાનમામઃ॥ ૪॥
સર્વર્દ્ધિસદ્ગુણનિધે   કરુણૈકસિન્ધો
નૈકાણ્ડનાથ પરિશાસક ઈશ્વરેશ ।
ભક્તપ્રિયં સુખકરં તવ દાસદાસા
સ્ત્વાં ધર્મદેવતનયં વયમાનમામઃ॥ ૫॥
વૃદ્ધિં  ગતં બહુતરાં ભુવિ ચાપ્યધર્મં
દૃષ્ટ્વા વિભોઽનુયુગમત્ર કૃપાનિધે ત્વમ્ ।
નાશાય તસ્ય નુ બિભર્ષિ  કિલાવતારાઁ-
સ્ત્વાં ધર્મદેવતનયં વયમાનમામઃ॥ ૬॥

સાક્ષાદ્ વિલોક્ય પરમં પુરુષોત્તમં ત્વાં
જાતા વયં હિ ભગવન્નિતરાં કૃતાર્થાઃ ।
ધન્યાશ્ચ મોદમધિગા ભૃશમેવ સર્વે
ત્વાં ધર્મદેવતનયં વયમાનમામઃ॥ ૭॥
ત્વાં સ્તોતુમન્તપરિહીનમગમ્યરૂપં
શક્તા વયં ન પુરુદિવ્યવિભૂતિધામન્ ।
યસ્માત્તવાઙ્ઘ્રિકમલે  ધૃતમાનસા હિ
ત્વાં ધર્મદેવતનયં વયમાનમામઃ॥ ૮॥
ઇતિ શ્રીસ્વામિનારાયણબાપાચરિત્રામૃતસાગરે પ્રથમપ્રવાહે
ષષ્ઠે તરઙ્ગે -અક્ષરાદિદેવકૃતા શ્રીહરિસ્તુતિઃ સમ્પૂર્ણા ।

